
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সুরৎ জামাল ও অধুয়া
৩৯৯




উজীর নাজীর কান্দে কান্দে যত ভাই

হস্তী ঘোড়া কান্দে যত লেখা জুখা নাই।

সকলে বলিল সাহেব আমরা সাথে যাই

গোলাম হইলাম আমরা তোমাকে জানাই॥২৮



আলাল খাঁ বলেন আমি একা চল্যা যাব

রাজ্যের কড়ার চিজ্ সঙ্গে না লইব।

এইরূপে আলাল খাঁ দেওয়ান কি কাম করিল

ফকীর হইয়া ভবে দেওয়ান মক্কায় চলিল॥৩২



এক বান্দী সঙ্গে বিবি থাকেন জঙ্গলে

তাহার বৃত্তান্ত কহি শুন সকলে ৷

দশ মাস দশ দিন পূর্ণ সে হইল।

বিষের জ্বালায়[১] বিবি অচৈতন্য হইল॥৪

সোনার পালঙ্কে সেবা শুইয়া নিদ্রাযায়।

কপালের দোষে সেই মাটিতে ঘুমায়।

বান্দী দাসী ছিল যার লেখা জুখা নাই

হেন বিবি একা থাকে কেমনে জানি তাই॥৮

এক মাত্র বান্দী আছে সাথের সঙ্গিনী

খিদায় জুগায়[২] খানা পিয়াসেতে পানি।

দুঃখে দুঃখে ছয়দিন গত হইয়া গেল

পূর্ণমাসীর চান্ বিবি কেলেতে পাইল॥১২



পুত্র পাইয়া বিবির মন হইল খুসী

ভুলিল রাজ্যের কথা আর বান্দী দাসী।

আজি যদি দেওয়ান সাহেব এই কথা শুনিত

আপচুষ[৩] মিটাইয়া কত ধন বিলাইত॥১৬







	↑ বিষের জ্বালায়=প্রসব বেদনায়।

	↑ জুগায়=জোগাড় করিয়া দেয়

	↑ আপচুষ=আপশোষ্, ক্ষোভ।

		 এই পাতা শেষ সম্পাদিত হয়েছে ১৫:১৭টার সময়, ১ জুন ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

